
 

 

 

 

 

Marka 

 

Markaðspunktar í dag:    

 Hluthafar Íslands 

     

Hluthafar Íslands  

Greiningardeild hefur tekið saman upplýsingar um 20 stærstu hluthafa þeirra 10 íslensku félaga sem 

skráð eru á Aðallista Kauphallar. Byggt var á gögnum frá Kauphöllinni að viðbættum upplýsingum sem 

birtar hafa verið opinberlega um hlutafjáreign stærstu erlendu eigenda Össurar. Félögin eru Eimskip, 

Hagar, Icelandair, Marel, Nýherji, Reginn, TM, VÍS, Vodafone og Össur. Samanlagt markaðsvirði 

félaganna í lok síðustu viku var 403 ma.kr. eða sem nemur 24% af landsframleiðslu ársins 2012. Miðað 

var við hluthafalista um miðjan maí. 

 

Heimild: Kauphöll Íslands, Greiningardeild Arion banka og Össur hf. 

Listar yfir 20 stærstu hluthafa félaganna veita upplýsingar um eignarhald sem samsvarar 337 mö.kr. 

eða 84% af samanlögðu markaðsvirði félaganna. Af þessu að dæma ætti eignarhald íslenskra aðila að 

vera um 75% og eignarhlutur erlendra aðila um fjórðungur. Stærstu erlendu fjárfestarnir á íslenska 

hlutabréfamarkaðinum eru danska fjárfestingarfélagið William Demant Invest sem á 41% hlut í Össuri 

og sjóðir bandaríska eignarhaldsfélagsins Yucaipa Companies eiga 25% í Eimskip. Að öðru leyti er 

erlenda hluthafa helst að finna á hluthafalistum Marel og Össurar. 

20 stærstu eiga 70% 

Tuttugu stærstu eigendur hlutafjár íslenskra félaga í Kauphöll Íslands eiga samtals um 70% 

markaðsvirðis hlutafjár m.v. þær upplýsingar sem listar stærstu hluthafa geyma. Stærsti eigandinn er 

Lífeyrissjóður verslunarmanna en þar á eftir koma fjárfestingarfélögin Eyrir og William Demant, stærstu 

hluthafar Marel og Össurar, og svo Lífeyrissjóður starfsmanna ríkisins (LSR) og tengdir sjóðir.   

 

 

 



Stærstu hluthafar þeirra 10 íslensku félaga sem skráð eru á Aðallista Kauphallar Íslands  

– m.v. markaðsvirði eignarhlutar í mö.kr. 

 

Heimild: Kauphöll Íslands, Greiningardeild Arion banka og Össur hf. 

Lífeyrissjóðir stærstu eigendur skráðra hlutabréfa 

Það kemur líklega fáum á óvart lífeyrissjóðir eru stærstu hluthafar íslenska hlutabréfamarkaðarins. Með 

beinum hætti eiga lífeyrissjóðir a.m.k. 31% af hlutabréfum íslenskra félaga sem skráð eru í Kauphöll 

Íslands. Til viðbótar eru lífeyrissjóðir óbeinir eigendur með því að eiga hlutdeildarskírteini í sjóðum sem 

reknir eru af rekstrarfélögum. Að auki eiga lífeyrissjóðir ríflegan meirihluta í Framtakssjóði Íslands, sem 

þar til nýverið var einn stærsti eigandi skráðra félaga í Kauphöllinni. Það verður því ekki annað sagt en 

að lífeyrissjóðirnir hafi staðið vel að því að reisa við íslenskan hlutafjármarkað í kjölfar hrunsins og notið 

góðs af auknum stöðugleika og verðhækkun síðustu misserin. Lífeyrissjóðir eru stærstu fagfjárfestar 

landsins og í gegnum þá fjármagnar lífeyrissparnaðar sjóðfélaga atvinnulíf á Íslandi. Á móti njóta 

sjóðfélagar ávöxtunar á lífeyriseign sína. Samkvæmt tölum Seðlabankans áttu íslenskir lífeyrissjóðir 

íslensk hlutabréf að virði 199 ma.kr. í lok mars s.l. eða sem samsvarar 8% af eign sjóðanna. Til 

viðbótar áttu þeir 20 ma.kr. í innlendum hlutabréfasjóðum. 

 

Fjárfestingarfélög koma á eftir lífeyrissjóðum í 

stærð. Sama á við um fjárfestingarfélögin að 

þau eru að einhverju leyti óbeinir eigendur í 

gegnum hlutdeildarskírteini í sjóðum 

rekstrarfélaganna. Við drógum hér saman 

upplýsingar um sjóði rekstrarfélaganna, 

Stefnis, Íslandssjóða og Landsbréfa, en þeir 

eru í eigu fagfjárfesta og almennings. Sjóðir 

rekstrarfélaganna eru undir hatti 

eignastýringa í þessari samantekt.   

 

Eign bankanna er um 15 ma.kr. að virði eða tæp 4% 

af heildarvirði hlutafjár íslenskra félaga á Aðallista. 

Íslandsbanki er þar stærstur og á hlutabréf að virði 

um 7 ma.kr., þar á eftir kemur Straumur með 

eignarhlut sem nemur 3 mö.kr. og Landsbankinn og 

Arion banki eiga samtals hlutabréf í íslenskum 

félögum á Aðallista að virði 2 ma.kr. hvor. (Hér má 

bæta við 4 ma.kr. hlutafjáreign eignarhaldsfélags 

Landsbankans í Regni) Við getum ekki fullyrt að hér 

sé aðeins um stöður sem bankarnir bera verðáhættu 

af og þá hvað stór hluti er á móti framvirkum 

samningum viðskiptavina.  Þá er hér aðeins talinn 

eignarhlutur sem sjá má á lista 20 stærstu hluthafa 

Röð Hluthafi

Markaðvirði 

í mö.kr. Af heild Röð

Markaðvirði í 

mö.kr. Af heild

1 Lífeyrissjóður verslunarmanna 37,2 9,2% 11 Klakki ehf. 7,8 1,9%

2 Eyrir Invest hf. 33,7 8,4% 12 Sjóðir Landsbréfa 7,5 1,9%

3 William Demant Invest 33,5 8,3% 13 Stafir lífeyrissjóður 7,5 1,9%

4 LSR og tengdir sjóðir 28,8 7,1% 14 Íslandsbanki hf. 6,6 1,6%

5 Sjóðir Stefnis 27,1 6,7% 15 Sjóðir Íslandssjóða 6,4 1,6%

6 Gildi - lífeyrissjóður 17,4 4,3% 16 Columbia Acorn International 6,4 1,6%

7 Erl. hluth. Össurar aðrir en WDI og ATP 14,4 3,6% 17 Hagamelur ehf. 5,3 1,3%

8 Yucaipa-sjóðir 13,1 3,2% 18 ATP 5,0 1,2%

9 Sameinaði lífeyrissjóðurinn 8,6 2,1% 19 Söfnunarsjóður lífeyrisréttinda 4,9 1,2%

10 Grundtvig Invest ApS 8,5 2,1% 20 Stapi lífeyrissjóður 4,8 1,2%

Að auki eru 16 ma.kr. að markaðsvirði skráðir á erlend 

vörslusöfn og banka. Þar af eru 14 ma.kr. í eigu erlendra 

hluthafa Össurar 



hvers félags. Til viðbótar er hlutabréfaeign að virði um 5 ma.kr. skráð á safnreikninga sem eru í vörslu 

fjármálafyrirtækja.  

Þá vekur athygli okkar að ef dregin er saman sú hlutafjáreign tryggingafélaga sem sést á lista tuttugu 

stærstu hluthafa í hverju félagi fyrir sig er aðeins að finna þar hlutafjáreign að virði liðlega 2 ma.kr. 

Tryggingafélögin virðast leggja meira upp úr því að fjárfesta með dreifðum hætti í hlutabréfum og í 

gegnum sjóði. Höfum þó í huga að TM og Arion banki eru í hópi stærstu hluthafa HB Granda, en hlutir 

félagsins eru ekki skráðir á Aðallista. 

Einstaklingar fyrirferðarlitlir 

Fjárfestingarfélög sem eru að meirihluta í eigu Íslendinga, annarra en kröfuhafa, lífeyrissjóða og banka, 

eiga samtals tæplega 11% eignarhlut. Þar er eignarhlutur Eyris í Marel langstærstur eða um 8%.  

Einstaklingar eru sjaldséðir á lista 20 stærstu hluthafa og nemur eignarhlutur þeirra sem þar birtist 

aðeins 0,4% af allri hlutabréfaeign. Eðli máls samkvæmt eiga flestir einstaklingar minni eignarhlut en 

birtist á lista 20 stærstu. Að þessu sögðu virðist sem aðeins um 11% af þekktri hlutafjáreign íslenska 

hlutabréfamarkaðarins sé undir stjórn íslenskra aðila sem eru að stýra sínum eigin fjármunum. Að 

viðbættum þeim hlut sem fellur utan lista 20 stærstu áætlum við að 20-25%% hlutafjáreignar íslenska 

markaðarins sé í eigu eða undir stjórn íslenskra fjárfesta sem eru þar með beinum hætti að stýra eigin 

fjármunum. Þarna áætlum við að meirihluta hlutafjáreignar sem fellur utan lista 20 stærstu sé í beinni 

eigu einstaklinga eða fyrirtækja þeirra. 

 

Skuldsetning virðist hverfandi 

Nokkuð hefur verið rætt um skuldsetningu vegna hlutafjárkaupa. Að okkar mati sýnir eignarhald félaga 

í Kauphöllinni að við erum óraveg frá því að skuldsetning með veði í skráðum hlutabréfum geti talist 

vera kerfisáhætta í fjármálakerfinu. Og þó skuldsetningi væri meiri þá er markaðsvirði skráðu félaganna 

lítið í hlutfalli við stærð íslenska hagkerfisins eða aðeins 24% eins og áður var nefnt. Það er þó sjálfsagt 

að fjalla um þessa hlið mála á sama hátt og ástæða er til að varast of mikla skuldsetningu alls staðar 

annars staðar í efnahagslífinu.  

 

 

 

Fyrirvari  

Þær skoðanir og spár sem hér koma fram eru byggðar á almennum upplýsingum sem Greiningardeild Arion banka hefur undir höndum þegar 

Markaðspunktar eru ritaðir. Helstu heimildir eru ársskýrslur, afkomufundir og hluthafafundir auk annarra opinberra upplýsinga sem birst hafa í 

fjölmiðlum og á öðrum vettvangi. Upplýsingar í umfjöllun eru einungis birtar í upplýsingarskyni og þær ber ekki að skoða sem tilboð á einn eða 

annan hátt og ekki skal líta á efnið sem ráðgjöf um kaup, sölu eða aðra ráðstöfun fjármálagerninga sem umfjöllunin kann að varða, beint eða 

óbeint. Skoðanir og spár geta breyst án fyrirvara. Þrátt fyrir að þess sé sérstaklega gætt að upplýsingarnar séu réttar og nákvæmar þegar þær 

eru settar fram getur Arion banki, eða starfsmenn Arion banka ekki tekið ábyrgð á villum. Vinsamlegast hafið samband við markaðsviðskipti 

Arion banka eða ráðgjafa áður en gengið er frá viðskiptum sem byggja á þessum Markaðspunktum. Arion banki hf. og starfsmenn félagsins taka 

ekki ábyrgð á því ef að gengi einstakra bréfa sem félagið mælir með kaupum á kunni að lækka og öfugt. Einnig skal bent á að árangur í fortíð er 

ekki örugg vísbending eða trygging fyrir árangri í framtíð. 

Arion banki, starfsmenn Arion banka, stjórnarmenn eða aðilar tengdir Arion banka kunna að eiga hagsmuna að gæta varðandi einstök félög sem 

greiningar, verðmatsskýrslur og annað útgáfuefni Greiningardeildar Arion banka lýtur að hverju sinni. Hagsmunir kunna að vera ýmsir t.d. sem 

hluthafar eða ráðgjafar í einstaka félögum, umsjónaraðilar útboða, viðskiptavaki útgefenda eða hagsmunir sem lúta að annarri veittri 

fjárfestingabankaþjónustu. 

Athugasemdir, ábendingar og fyrirspurnir tengdar markaðspunktum sendist á netfangið greiningardeild@arionbanki.is 

